          Врз основа на став 1 точка 1 на член 163, а во врска со став 9 на член 180 од Законот за пензиското и инвалидското осигурување (,,Сл. весник на РМ,, број 80/93, 3/94, 14/95, 71/96, 32/97, 24/00, 96/00, 5/01, 50/01, 85/03,50/04 и 4/05 ), Управниот одбор на Фондот на пензиското и инвалидското осигурување на Македонија, на седницата одржана на ----------------година, донесе
ОДЛУКА
ЗА НАЧИНОТ НА ПРИЈАВУВАЊЕ ВО ОСИГУРУВАЊЕ И ПЛАЌАЊЕ НА ПРИДОНЕСОТ ЗА ПЕНЗИСКОТО И ИНВАЛИДСКОТО ОСИГУРУВАЊЕ НА ОСИГУРЕНИЦИТЕ ВРАБОТЕНИ ВО СТРАНСТВО И ЛИЦАТА КОИ НА ТЕРИТОРИЈАТА НА РЕПУБЛИКАТА СЕ ВРАБОТЕНИ КАЈ ДИПЛОМАТСКО КОЗУЛАРНИ ПРЕТСТАВНИШТВА
                                          И СТРАНСКИ ПРЕТСТАВНИШТВА                  
Член 1
         Со оваа одлука се утврдува начинот на пријавување во осигурување, пресметување и плаќање на придонесот за пензиско и инвалидско осигурување на:
         1) вработените во странство ако за тоа време не се задолжително осигурани кај странски носители на осигурување;
         2) вработените кај странски работодавци во држава во која се задолжително осигурани, но во која правата од пензиското и инвалидското осигурување, што како права се утврдени со Законот за пензиското и инвалидското осигурување, не можат да ги остваруваат или не можат да ги користат надвор од таа држава;
         3) лицата кои вршат самостојна дејност во странство ако во странство не се задолжително осигурани и ако пред заминувањето во странство имале живеалиште на територијата на Републиката;
         4) државјани на Република Македонија кои на територијата на Република Македонија се вработени кај странски и меѓународни организации и установи, странски конзуларни и дипломатски преставништва, или се во лична служба на странски државјани, ако со меѓународен договор не е поинаку определено;
         5) странски државјани и лица без државјанство кои на територијата на Републиката се во служба на странски лица, ако со меѓународен договор не е поинаку определено или се во служба на меѓународни организации и установи, на странски дипломатски и конзуларни преставништва, ако таквото осигурување е предвидено со меѓународен договор.
Член 2
         Лицата од член 1 на оваа одлука поднесуваат пријава за пензиско и инвалидско осигурување сами за себе.
Член 3
         Лицата од точките 1, 2, 3, и  на член 1 на оваа одлука поднесуваат барање до Подрачната единица на Стручната служба на Фондот, на чие подрачје имаат постојано место на живеење пред заминувањето во странство.
         Кон пријавата за осигурување се прилага:
         1) доказ за вработување или вршење самостојна дејност во странство;
         2) податоци за три последни просечни плати односно основицата на осигурување пред заминувањето во странство;
         3) доказ за стручната подготовка на лицето кое после 01.01.1970 година пред заминувањето на работа во странство немало остварено плата, односно немало основица на осигурување.
Член 4
         Лицата од точките 4 и 5 на член 1 од оваа одлука поднесуваат барање до Подрачната единица на Стручната служба на Фондот, на чие подрачје имаат постојано место на живеење.
         Кон пријавата за осигурување се прилага:
         1) договор за работа 
Член 5
         Како основица за пресметување и плаќање  на придонесот односно основица на осигурување, за осигурениците од став 1, 2 и 3 од член 1 на оваа одлука  се зема просечната плата остварена во тековната година пред заминување во странство, а придонесот се пресметува на бруто платата. 
         Осигурениците кои не оствариле плата во годината во која заминале на работа во странство, основица за пресметување и плаќање на придонес односно основица на осигурување, претставува остварената последната просечна  месечна плата, усогласена со кумулативниот пораст на просечната нето плата по работник во Република Македонија до заминување на работа во странство.
         Основицата на осигурување од став 1 и 2 на овој член на почетокот на годината се усогласува со планираниот пораст на платите согласно со макроекономската политика за тековната година.
Член 6
         Основица за пресметување и плаќање на придонес односно основицата на осигурување за осигурениците кои по 1 Јануари 1970 година пред заминувањето на работа во странство не оствариле плата, односно немале основица на осигурување, се утврдува во соодветни проценти од просечната нето плата во Републиката остварена во предходната годината за која се утврдува основицата на осигурување, во зависност од стручната подготовка што ја имаат и таа изнесува:
         - 75 насто за НК работници;
         - 80 насто за ПК работници и работници со нижа стручна подготовка;
         -100 насто за КВ работници и работници со средна стручна  
                 подготовка;
         -140 насто за ВКВ работници и работници со виша стручна 
                  подготовка;
         -180 насто за работници со висока стручна подготовка.
                                                            Член 7
        За осигурениците од став 4 и 5 од член 1 на оваа одлука, како основица за пресметување и плаќање  на придонесот односно основица на осигурување за годината кога осигуреникот се прима  во осигурување, се зема платата утврдена со договорот за работа. 
        За наредни  години, како основица за песметување и плаќање на придонес, односно основица на осигурување, се зема  просечната плата од предходната година, а како доказ за просечна плата осигуреникот доставува потврда за исплатени  плати.
Член 8

Основицата за пресметување и плаќање на придонесот односно, основицата на осигурување , не може да биде пониска од 65% од просечната нето плата по работник во Републиката објавена во тековниот месец.
Член 9
         Врз основа на барањето и приложените докази, надлежната Подрачна единица на Стручната служба на Фондот, донесува решение за прием во осигурување.
         Во решението од претходниот став се утврдува и основицата на осигурување од која се пресметува придонесот и висината на придонесот.
Член 10
         Со денот на влегувањето во сила на оваа одлука престанува да важи Одлуката за начинот на пријавување на осигурување, пресметување и плаќање на придонесот за пензиско за пензиско и инвалидско осигурување на осигурениците вработени во странство и лицата кои на територијата на Републиката се вработени кај странски лица(“Службен весник на РМ” бр. 58/94).
Член 11
         Оваа одлука влегува во сила осмиот ден од денот на објавувањето во “Службен весник на Република Македонија”, а ќе се применува од од 1 јануари 2005 година.
                                                                                                          Претседател
                                                                                                      на Управен одбор,
                                                                                                      Ленка Балаловска
Број:----------
Скопје,---- февруари 2005 година
ОБРАЗЛОЖЕНИЕ НА ПРЕДЛОГ-ОДЛУКАТА 
ЗА НАЧИНОТ НА ПРИЈАВУВАЊЕ ВО ОСИГУРУВАЊЕ И ПЛАЌАЊЕ 
НА ПРИДОНЕСОТ ЗА ПЕНЗИСКО И ИНВАЛИДСКО ОСИГУРУВАЊЕ НА ОСИГУРЕНИЦИТЕ ВРАБОТЕНИ ВО СТРАНСТВО И ЛИЦАТА КОИ НА ТЕРИТОРИЈАТА НА РЕПУБЛИКАТА СЕ ВРАБОТЕНИ КАЈ
ДИПЛОМАТСКО КОЗУЛАРНИ ПРЕТСТАВНИШТВА И СТРАНСКИ 
ПРЕТСТАВНИШТВА
  Со  членот 11 од Законот за пензиско и инвалидско осигурување како осигуреници се опфатени и државјаните на Република Македонија кои на територијата на Републиката се вработени кај странски и меѓународни органи, организации и установи, кај странски дипломатски и конзуларни преставништва или се во лична служба на странски државјани, ако со меѓународен договор не е поинаку определено.
  Државјаните на Република Македонија вработени кај наведените  субјекти можат да бидат задолжително осигурени само под следните услови:
- да се вработени на територија на Република Македонија;
- ако со меѓународен договор не е предвидено да бидат осигурени според прописите за пензиско и инвалидско осигурување на странската земја или по посебни системи на пензиско и инвалидско осигурување;
- да се вработени во меѓународни организации и установи во странство до колку со меѓународен договор не е определено тие да бидат странски осигуреници;
- да бидат задолжително осигурени за време на работењето кај странски работодавци;
-правата што се утврдени со  Законот за пензиско и инвалидско осигурување да не можат да ги остварат или користат надвор од таа држава;
   Со одредбите на оваа одлука се овозможува задолжително да бидат осигурени  овие лица со поднесување на пријава на осигурување до Фондот и тоа сами за себе.
    Кон пријавата на осигурување поднесуваат и докази за вработување, висина на плати или доказ за стручна подготовка, договор за работа и друго.
   Основица за пресметување и плаќање на придонесот  за лицата под точка 1,2 и 3 од член 1 на оваа одлука се зема просечната плата остварена во тековната година пред заминување во странство, а за лицата под точка 4 и 5 како основица за пресметување се зема платата утврдена со договорот за работа, а за наредните години во осигурување  просечната плата од претходната година. 
   Придонесот за пензиско и инвалидско осигурување се пресметува на  бруто платата.
    Основицата  на осигурување на лицата под точка 1,2 и 3 од член 1 на оваа одлука на почетокот на годината се усогласуваат со планираниот пораст на платите согласно со макроекономската политика за тековната година.
   Основицата за пресметување и плаќање на придонесот односно основица на осигурување, не може да биде пониска од 65% од просечната нето плата по работник во Републиката објавена во тековниот месец.
     За осигурениците кои не оствариле плата по 1-ви јануари 1970 година пред заминување во странство, основицата на осигурување се утврдува во соодветни проценти од просечната нето плата во Републиката остварена во претходната година за која се утврдува основица на осигурување во зависност од стручната подготовка што ја имаат.
Скопје, февруари, 2005година
